
				এই পাতাটির মুদ্রণ সংশোধন করা প্রয়োজন। 
অষ্টম পরিচ্ছেদ
পারিবারিক
দেবেন্দ্রবিজয় যখন গঙ্গার ধারে উপস্থিত হইলেন, তখন সুৰ্য অস্তোন্মুখ। অস্তোন্মুখ সুৰ্য্যের কনকপ্ৰবাহে চারিদিক ঝলমল করিতেছে। এবং সন্ধ্যার বাতাস বহিতে আরম্ভ করিয়াছে। বাত্যাবিতাড়িত তরঙ্গমালা প্রচণ্ডবেগে গঙ্গার কুলে আঘাত করিতেছে।
পশ্চিম-গগন হইতে বিকীর্ণ হইয়া কনক ধারা গঙ্গার উভয় সৈকতশয্যায় স্বৰ্ণােস্তরণের ন্যায় বিস্তৃত রহিয়াছে। আকাশ এখনও স্বর্ণোজিল রহিয়াছে; এবং সেখানে মেঘ বিচরণ করিতেছে। মেঘ কখনও বাঘ, কখনও হাতী, কখন ঘোড়া, কখন ব্লথ, কখন বা লাঠী কঁধে এক বিকটাকার দৈত্যের আকৃতি ধারণ করিতেছে। "
বলা বাহুল্য, সেদিকে দেবেন্দ্রবিজয়ের দৃষ্টি ছিল না ; তিনি আপনার কাৰ্য্যোদ্ধারের চিন্তায় মগ্ন ছিলেন । কনকাস্তরণবিস্তৃত সৈকতশয্যা, তথায় তরঙ্গের প্রচণ্ড আঘাত, অথবা আকাশে মেঘের নানারূপ মূৰ্ত্তিধারণ, এ সকল দেখিবার তাহার আদৌ অবসর ছিল না।
যথা সময়ে দেবেন্দ্রবিজয় মুন্সী সাহেবের বাটীতে আসিয়া উপস্থিত হইলেন। মুন্সী সাহেব একটি ঘরে একখানি খাটয়ার উপরে শুইঙ্ক আছেন। তিনি অত্যন্ত কুশ-ষেন সে শরীরে অস্থি ও ত্বক ছাড়া আৱ কিছুই নাই। চোখে মুখে কালিমা পড়িয়াছে। গণ্ডাস্থি বাহির হইয়া পড়িয়াছে। এবং চােখের দৃষ্টি একান্ত নিম্প্রভ হইয়া গিয়াছে। তাহা হইলোঃ এখনও বুঝিতে পারা যায়, এক সময়ে এই মুখ খুব সুন্দর ছিল।

